
Rezime/Abstract

U radu su tretirane trgovačke prilike u Bosanskom ejaletu i odnosi sa susjedima od kraja XVIII do početka četvrte decenije
XIX stoljeća. Osim korištene historiografske literature, rad je nastao na osnovu neobjavljenih i objavljenih izvora različite
provenijencije. Od neobjavljenih izvora korištena je građa različitih trgovačkih porodica u Bosanskom ejaletu, odnosno
trgovačka korespodencija pravoslavnih i muslimanskih trgovačkih. Građa se nalazi u Arhivu Bosne i Hercegovine i
Historijskom arhivu Sarajevo. Od inostranih arhiva, korištena je građa Arhiva Srbije iz fonda Knjaževske kancelarije, te
građa Državnog arhiva u Dubrovniku iz fonda Acta et Diplomata. Objavljeni izvori se odnose na konzularnu francusku i
austrijsku korespodenciju, izvještaje francuskih i austrijskih vojnih lica, te memoare i putopise savremenika tadašnjih
prilika. U prvom dijelu rada, dat je pregled događaja u Evropi, Osmanskom carstvu i Bosanskom ejaletu kao njegovoj
najzapadnijoj provinciji krajem XVIII stoljeća, sa naglaskom na privredne i trgovačke prilike. Sljedeće poglavlje započinje
od vremena francuske ekspanzije u Evropi, ukadanja Mletačke republike a potom i zaposjedanja područja Dalmacije i Istre
od strane Francuza. Bosanski ejalet je time na svojim jugozapadnim i sjevernim granicama dobio novog susjeda Francusku.
Englesko-francusko suparništvo na moru je imalo za posljedicu intenziviranje trgovačkog prometa kroz Bosanski ejalet jer
je trgovina sa istočnjačkom robom bila preusmjerena kopnenim putem. Nakon francuskih poraza u Rusiji a potom kod
Lajpciga, uslijedio je novi period trgovačkih prilika u Bosanskom ejaletu. Prestankom kontinentalne blokade, povlačenjem
Francuza iz Dalmacije i ponovnim uspostavljanjem tranzitne trgovine morskim putem, u Bosanskom ejaletu se osjećao pad
trgovačkog prometa a od Bečkog kongresa Austrija je ponovno došla u susjedstvo Bosanskom ejaletu. Trgovačke prilike se
tretiraju i kroz, međusobne odnose trgovaca, zatim trgovaca prema osmanskoj vlasti, gradskom i seoskom stanovništvu,
uvozno-izvoznim proizvodima, stanju puteva, školovanju trgovaca i trgovačkim vezama sa evropskim i istočnjačkim
gradovima. U posljednjem poglavlju vršena su kompariranja i analiza cijena pojedinih prehrambenih namirnica a putem
analize prosječnih primanja činovnika u državnoj službi, te radnika u menzilhanama i esnafima, prikazana je njihova
kupovna moć.

